Rósin

Friðrik/Guðmundur


Undir háu hamra belti
höfði drjúpir lítil rós.
þráir lífsins vængja víddir
vorsins yl og sólarljós.

Ég held ég skynji hug þinn allan
hjartasláttinn rósin mín.
Er kristallstærir daggardropar
drjúpa milt á blöðin þín.

Æsku minnar leiðir lágu
lengi vel um þennan stað,
krjúpa niður kyssa blómið
hversu dýrðlegt fannst mér það.

Finna hjá þér ást og unað
yndislega rósin mín.
Eitt er það sem aldrei gleymist,
aldrei það er minning þín.

Vegir liggja til allra átta

Indriði G. Þorsteinsson

Vegir liggja til allra átta

enginn ræður för,

hugur leitar hljóðra nátta

er hlógu orð á vör

og laufsins græna á garðsins trjám

og gleðiþyts í blænum.

Þá voru hjörtun heit og ör

og hamingja í okkar bænum. 

Vegir liggja til allra átta

á þeim verða skil,

margra er þrautin þungra nátta

að þjást og finna til

og bíða þess að birti á ný

og bleikur morgunn rísi.

Nú strýkur blærinn stafn og þil

stynjandi í garðsins hrísi.

Játning

Sigfús Halldórsson / Tómas Guðmundsson

Enn birtist mér í draumi sem dýrlegt ævintýr,

hver dagur, sem ég lifði í návist þinni.

Svo morgunbjört og fögur í mínum huga býr

hver minning um vor sumarstuttu kynni.

Og ástarljóð til þín verður ævikveðja mín,

er innan stundar lýkur göngu minni

þá birtist mér í draumi sem dýrlegt ævintýr,

hver dagur, sem ég lifði í návist þinni.

Viltu með mér vaka

Valborg Bentsdóttir

Viltu með mér vaka í nótt,

vaka á meðan húmið hljótt

leggst um lönd og sæ,

lifnar fjör í bæ,

viltu með mér vaka í nótt?

Vina mín kær,

vonglaða mær,

ætíð ann ég þér, ást þína veittu mér

aðeins þessa einu nótt.

Vor í Vaglaskógi

Kristján frá Djúpalæk

Kvöldið er okkar og vor um Vaglaskóg,

við skulum tjalda í grænum berjamó.

Leiddu mig vinur í lundinn frá í gær,

lindin þar niðar og birkihríslan grær.

Leikur í ljósum lokkum og angandi rósum,

leikur í ljósum lokkum hinn vaggandi blær.

Dagperlur glitra um dalinn færist ró,

draumar þess rætast sem gistir Vaglaskóg.

Kveldrauðu skini á krækilyngið slær.

Kyrrðin er friðandi, mild og angurvær.

Leikur í ljósum lokkum og angandi rósum,

leikur í ljósum lokkum hinn vaggandi blær.

Ég veit þú kemur

Oddgeir Kristjánsson / Ási í Bæ

Ég veit þú kemur í kvöld til mín

þótt kveðjan væri stutt í gær.

Ég trúi ekki á orðin þín,

ef annað segja stjörnur tvær.

Og þá mun allt verða eins og var

sko áður en þú veist, þú veist.

Og þetta eina sem útaf bar

okkar á milli í friði leyst.

Og seinna, þegar tunglið hefur tölt um langan veg,

þá tölum við um drauminn sem við elskum, þú og ég.

Ég veit þú kemur í kvöld til mín

þótt kveðjan væri stutt í gær.

Ég trúi ekki á orðin þín,

ef annað segja stjörnur tvær.

Vertu sæl mey

Loftur Guðmundsson

Við brimsorfna kletta bárurnar skvetta

hvítfextum öldum á húmdökkum kvöldum

sjómanninn laða og seiða.

Skipstjórar kalla, skipanir gjalla,

vélarnar emja, æpa og lemja.

á haf skal nú haldið til veiða.

Vertu sæl mey.

Ég kem aftur er kvöldar á ný.

Gleym þú þú mér ei,

þó að báran sér bylti með gný.

Eigirðu yl handa sjómanni er sjöstjarnan skín,

þá stendur hann brosandi í stórsjó og byl

við sinn stjórnvöl og hugsar til þín.

Ó, Jósep, Jósep

Kennedy / Skafti Sigurþórsson

Ó, Jósep, Jósep láttu bílinn bruna

og byrjaðu sem fyrst að trukka mig.

Við keyrum út í græna náttúruna,

sem gerir viðkvæm bæði mig og þig.

Ó, Jósep, Jósep hvar er karlmannslundin

og kjarkur sá er prýðir hraustan mann.

hvenær má ég klerkinn panta

kjarkinn má ei vanta.

Jósep, Jósep nefndu daginn þann.

Kátir voru karlar

Kátir voru karlar
á kútter Haraldi
til fiskiveiða fóru
frá Akranesi.

Og allir komu þeir aftur
og enginn þeirra dó.
Af ánægju út að eyrum
hver einasta kerling hló.

Fram í heiðanna ró

Friðrik A. Friðriksson
Fram í heiðanna ró fann ég bólstað og bjó

þar sem birkið og fjalldrapinn grær.

Þar er vistin mér góð, aldrei heyrist þar hnjóð,

þar er himininn víður og tær.

Heiðarbóli ég bý,

þar sem birkið og fjalldrapinn grær.

Þar er vistin mér góð, aldrei heyrist þar hnjóð,

þar er himininn víður og tær.

Mörg hin steinhljóðu kvöld upp í stjarnanna fjöld

hef ég starað í spyrjandi þrá.

Skyldi’ ei dýrðin í geim bera’ af dásemdum þeim

sem vor draumfagri jarðheimur á.

Heiðarbóli ég.................

Þetta loft er svo tært. Finnið þytmjúkan þey

hve hann þyrlar upp angan úr mó.

Nei, ég vildi’ ekki borgir né blikandi torg

fyrir býlið í heiðanna ró.

Heiðarbóli ég..................

Litla flugan

Lag: Sigfús Haldórsson

Texti: Sigurður Elíasson

Lækur tifar létt um máða steina.

Lítil fjóla grær við skriðufót.

Bláskel liggur brotin milli hleina.

Í bænum hvílir íturvaxin snót.

Ef ég væri orðin lítil fluga,

ég inn um gluggann þreytti flugið mitt,

og þó ég ei til annars mætti duga,

ég eflaust gæti kitlað nefið þitt.

Tryggðapantanir

Páll Ólafsson / Erik Bögh

Komdu og skoðaðu í kistuna mína!

Í kössum og handröðum á ég þar nóg,

sem mér hafa gefið í minningu sína

meyjarnar allar, sem brugðust mér þó.

Í handröðum þessum ég hitt og þetta á,

sem heldur en ekki er fróðlegt að sjá.

Tra la la la

Rósaklút þennan hún Guðrún mín gaf mér;

það gekk allt í spaugi í rökkrinu þá.

Seinna dró gleðina og gamanið af mér.

Ég grét eins og krakki, þá hana ég sá

vefja að sér beykirinn. Þörf var mér þá

að þurrka af mér skælurnar klútgreyinu á.

Þarna hef ég undur af öðru eins, maður!

Önnum og Gunnum og Kristínum frá.

Það er til vonar, ég væri ekki glaður;

en ég verð aldrei hnuggin, og það muntu sjá,

að enn hafa stúlkurnar mætur á mér;

mun ég þó fyrst um sinn trúa þeim ver. - Tra la la la

Vertu ekki að horfa

Vertu ekki að horfa svona alltaf á mig,

ef þú meinar ekki neitt með því!

Ef lagleg mey mig lítur á,

ég litið get ekki upp

og roðna alveg niður í tá.

Og ef ég verð í einni skotinn,

ég aldrei þori að segja nokkuð orð.

En leynda ósk, ég ætla að segja þér,

að þú viljir reyna að kenna mér.

Því ertu að horfa svona alltaf á mig,

ef þú meinar ekki neitt með því?

Vísur Íslendinga

Jónas Hallgrímsson

Hvað er svo glatt sem góðra vina fundur,

er gleðin skín á vonarhýrri brá?

Eins og á vori laufi skrýðist lundur,

lifnar og glæðist hugarkætin þá,

og meðan þrúgna gullnu tárin glóa

og guðaveigar lífga sálaryl,

þá er það víst, að bestu blómin gróa

í brjóstum, sem að geta fundið til.

Látum því, vinir, vínið andann hressa,

og vonarstundu köllum þennan dag

og gesti vora biðjum guð að blessa

og best að snúa öllum þeirra hag.

Látum ei sorg né söknuð vínið blanda,

þó senn í vinahópinn komi skörð,

en óskum heilla og heiðurs hverjum landa,

sem heilsar aftur vorri fósturjörð.

Það er svo tæpt að trúa heimsins glaumi,

því táradaggir falla stundum skjótt,

og vinir berast burt á tímans straumi

og blómin fölna á einni hélunótt.

Því er oss best að forðast raup og reiði

og rjúfa hvergi tryggð né vinarkoss;

en ef við sjáum sólskinsblett í heiði,

að setjast allir þar og gleðja oss.

Látum því, vinir! vínið andann hressa,

og vonarstundu köllum þennan dag

og gesti vora biðjum guð að blessa

og best að snúa öllum þeirra hag-

því meðan þrúgna gullnu tárin glóa

og guðaveigar lífga sálaryl,

þá er það víst, að bestu blómin gróa

í brjóstum, sem að geta fundið til.

Braggablús

Magnús Eiríksson

Ein í bragga, Magga, gægist út um gluggann,

bráðum sér hún Skuggabaldur skunda hjá.

Enn einn túrinn, stúrinn, olíu á skúrinn

er erfitt nema fyrir fjandans aur að fá.

Í vetur, betur gekk henni að galdra

til sín glaða og kalda karla sem oft gáfu aur.

En Magga í sagga, situr ein í bragga

á ekki fyrir olíu er alveg staur.

Fyrst kom bretinn, rjóður, yndislega góður

þá bjó hún Magga á Borginni í bleikum kjól.

Svo kom kaninn, þaninn, kommúnistabaninn

þá kættist Magga ofsarlega og hélt sín jól.

Svo færðist aldur yfir eins og galdur

og ávallt verra og verra var í karl að ná.

Nú er Magga stúrin því olíu á skúrinn

er erfitt nema fyrir fjandans aur að fá.

Ein í bragga Magga, gægist út um gluggann

bráðum sér hún Skugga Baldur skunda hjá.

Enn einn túrinn, stúrin, olíu á skúrinn

er erfitt nema fyrir fjandans aur að fá.

Í vetur betur gekk henni að galdra

til sín glaða og kalda karla sem oft gáfu aur.

En Magga í sagga situr ein í bragga

á ekki fyrir olíu er alveg staur.

Undir Dalanna sól

Undir Dalanna sól, við minn einfalda óð,

hef ég unað, við kyrrláta för,



undir Dalanna sól hef ég lifað mín ljóð,


ég hef leitað og fundið mín svör,


undir Dalanna sól, hef ég gæfuna gist,


stundum grátið, en oftar í fögnuði kysst,


undir Dalanna sól, á ég bú mitt og ból,


og minn bikar, minn arinn, minn svefnstað og skjól.

Það liggur svo makalaust

Texti: Bjarni Þorsteinsson

Það liggur svo makalaust ljómandi á mér

mér líkar svo vel hvernig heimurinn er,

mér sýnist allt lífið svo ljómandi bjart

og langar að segja svo dæmalaust margt.

Hæ, dúllía dúllía o.s.frv.

Það skilst varla hjá mér eitt einasta orð

mér allt sýnist hringsnúast, stólar og borð,

minn hattur er týndur og horfið mitt úr.

Ég held ég sé komin á sjóðandi túr.

Hæ, dúllía dúllía. o.s.frv.

Samt líð ég hér áfram í indælisró,

í ,,algleymis" dillandi ,,löngunafró"

já, þetta er nú ,,algleymi" ef algleymi er til,

því ekkert ég man eða veit eða skil.

Hæ, dúllía dúllía, o.s.frv.

Ljúfa Anna

Ljúfa Anna, láttu mig vissu fá.

Þú ein getur læknað mín hjarta sár.

Í kvöld er ég sigli á sænum

í svala ljúfa blænum,

æ komdu þá svo blíð á brá 

út í  bátinn mér einum hjá.

Ég vil vitja þín æska
Ég vil vitja þín æska um veglausan mar,

eins og vinar á horfinni strönd,



og ég man þá var vor, er mættumst við þar,

þá var morgunn um himinn  og lönd.


Þar var söngfuglamergð 



öll á flugi og ferð,




 en þó flaug engin glaðar sinn veg,


 og um heiðloftin blá




vatt sér væng sínum á




og sér vaggaði léttar en ég.


 



Þá söng ég um ástina sigurljóð tóm


og um sakleysi æsku og frið,



 og ég leitaði upp öll hin ljúfustu blóm


til að leggja þau hjarta mitt við.



Kossar margtóku þá, unga af eldheitri þrá ,

sem að eilífðin gæti ekki kælt,



hvað hún helg var og hrein



vita vorkvöldin ein




og hve vinina dreymdi þá sælt.






Og þá man ég það löngum ef blómið var blítt

er við brjóstið mitt hallaði sér



að mér fannst þá sem Guð hefði gert það svo frítt

og hann gleymdi það rétt handa mér,


en hin fegurstu blóm 




urðu allslaus og tóm 




er þau urðu mér dálítið kunn



eftir örstuttan leik




var hver blómkróna bleik



og hver bikar var tæmdur í grunn. 


Undir bláhimni
Undir bláhimni blíðsumarsnætur


barst í arma mér, rósfögur mey.



Meðan döggin á grasinu grætur



gárast  tjörnin í suðrænum þey.



Ég var snortinn af yndisleik þínum,

ástarþráin er vonunum felld.



Þú varst ljósblik á lífshimni mínum,


þú ert ljós mitt og stjarna í kveld.






Ég vil dansa við þig meðan dunar

þetta draumblíða lag sem ég ann.


Meðan fjörið í æðunum funar,



og af fögnuði hjarta mitt brann.



Og svo dönsum við dátt þá er gaman


meðan dagur í austrinu rís.

Og svo leiðumst við syngjandi saman,


út í sumarsins paradís.

Nú liggur vel á mér
       Óðinn G. Þórarinsson / Númi Þorbergsson

Stína var lítil stúlka í sveit,
stækkaði óðum blómleg og heit,
Hún fór að vinna, var margt að gera,
lærði að spinna, látum það vera.
Svo var hún úti sumar og haust,
svona var lífið strit endalaust.
Samt gat hún Stína söngvana sína sungið
með hárri raust.

Viðlag:

Nú liggur vel á mér, nú liggur vel á mér,
gott er að vera léttur í lund,
lofa skal hverja ánægjustund.

Gaman fannst Stínu að glettast við pilt,
gaf hún þeim auga, var oftast stillt.
Svo sá hún Stjána, það vakti þrána,
hann kom á Grána út yfir ána.
Sæl var hún Stína saklaus og hraust,
svo fór hann burtu koldimmt um haust.
Samt gat hún Stína söngvana sína sungið
með hárri raust.

Nú liggur vel á mér....

Nú er hún Stína gömul og grá,
getur þó skemmt sér dansleikjum á,
situr hún róleg horfir á hina
hreyfast í takt við dansmúsikina.
Alltaf er Stína ánægð og hraust,
aldrei finnst henni neitt tilgangslaust.
Enn getur Stína söngvana sína sungið
með hárri raust, - N liggur vel á mér….

Óbyggðirnar kalla
Magnús Eiríksson

Hoppa kátur út um dyrnar
við blasir himininn,
himinblár er bláminn
himneskur jökullinn.

Óbyggðirnar kalla
og ég verð að gegna þeim,
ég veit ekki hvort eða hvernig
eða hvenær ég kem heim.

Bergmál óbyggðanna
svo bjart í huga mér,
leiður á öllu og öllum
hundleiður á sjálfum mér.

Óbyggðirnar kalla
og ég verð að gegna þeim,
ég veit ekki hvort eða hvernig
eða hvenær ég kemst heim.

Kötukvæði

Það var um kvöld eitt að Kötu ég mætti.


Hún var að koma af engjunum heim.


Það var í ágúst að áliðnum slætti


og nærri aldimmt á kvöldunum þeim.





Hún var svo ung eins og angandi rósir.


Ég hafði aldrei séð hana fyrr.



Um vanga dönsuðu lokkarnir ljósir


og augun leiftruðu þögul og kyrr.


Hlýtt ég tók í hönd á Kötu,



horfði í augun djúp og blá.



Gengum síðan burt af götu,



geymdi okkur náttmyrkrið þá.



En þegar eldaði aftur og birti



í hjarta ákafan kenndi ég sting,

og fyrir augum af angist mér syrti.


Hún var með einfaldan giftingarhring.

Tvær úr Tungunum

Halli og Laddi

Við erum tvær úr Tungunum

Og til í hvað sem er.

Hundleiðar á hænsnunum

og harðlífinu hér.

Eftir fjórtán ár í forinni,

okkur finnst við verðskulda,

að stinga af úr sveitinni

og sjá höfuðborgina.

 Við erum; 

Útvaxnar á ýmsum stöðum

rauðbirknar og frekknóttar,

klofnar upp að herðablöðum,

kafloðnar og kiðfættar,

nærsýnar og naflaslitnar,

nefbrotnar, í keng,

vergjarnar og veðurbitnar,

valkyrjur í spreng.

Við æddum inn í öngþveitið

og ultum til og frá,

ruddumst inn á dansgólfið

og djöfluðumst því á.

Gunna systir glennti sig,

í geysihröðum ræl,

rann svo beint á rassgatið

og snéri sig á hæl.

Þýtur í laufi
Þýtur í laufi bálið brennur.



Blærinn hvíslar: sofðu rótt.



Hljóður í hafi röðull rennur,



roðnar og býður góða nótt.



Vaka þá ennþá vinir saman



varðeldi hjá í fögrum dal.



Lífið er söngur, glaumur, gaman,


gleðin hún býr í fjallasal.


Komdu inn í kofann minn

Komdu inn - í kofann minn,

er kvölda og skyggja fer.

Þig skal aldrei iðra þess

að eyða nótt hjá mér.

Við ævintýraeldana

er ýmislegt að sjá,

og glaður skal ég gefa þér

allt gullið sem ég á, 

tíu dúka tyrkneska

og töfraspegla þrjá

níu skip frá Noregi

og naut frá Spáníá,

austurlenskan aldingarð

og íslenskt höfuðból

átta gráa gæðinga

og gylltan burðarstól, 

fjaðraveifu fannhvíta

og franskan silkikjól,

eyrnahringi, ennisspöng

og alabastursskrín,

hundrað föt úr fílabeini

full með þrúguvín

og lampa þann, sem logaði

og lýsti Aladdín.

Komdu inn í kofann minn,

er kvölda og skyggja fer.

Alltaf brennur eldurinn

á arninum hjá mér.

Ég gleymdi einni gjöfinni,

og gettu, hver hún er.

Ég gleymdi bestu gjöfinni,

Ég gleymdi sjálfum mér

Rangur maður

Af hverju get ég ekki,

lifað eðlilegu lífi?

Af hverju get ég ekki,

lifað bisnesslífi,

keypt mér hús, bíl og íbúð.

Af hverju get ég ekki,

gengið menntaveginn

þangað til að ég æli.

Af hverju get ég ekki,

gert neitt af viti,

af hverju fæddist ég lúser jééé.

(viðlag)

Ég er rangur maður

á röngum tíma

í vitlausu húsi jééé.....

Af hverju er lífið svona ömurlegt,

ætli það sé skárra í Simbabe.

Af hverju var ég fullur á virkum degi,

af hverju mætti ég ekki í tíma.

Af hverju get ég ekki,

byrjað í íþróttum

og hlaupiðumeins og asni

Af hverju get ég ekki,

verið jafn hamingjusamur

og Sigga og Grétar í Stjórninni jééé.

Vér göngum svo léttir

Vér göngum svo léttir í lundu,

því lífsgleðin blasir oss við.

Vér lifum á líðandi stundu

við lokkandi söngvanna klið.

Tra-la-la-la-la....

Vér göngum og syngjum hér saman,

því söngurinn hann er vort mál,

og nú verður glaumur og gaman,



nú gleðjist hver einasta sál.

Tra-la-la-la.........

Kveikjum eld

Kveikjum eld, kveikjum eld,

kátt hann brennur.

Sérhvert kveld, sérhvert kveld

syngjum dátt.

Örar blóð, örar blóð

um æðar rennur.

Blikar glóð, blikar glóð,

brestur hátt.

Hæ, bálið brennur,

bjarma á kinnar slær.

Að logum leikur



ljúfasti aftanblær.

Kveikjum eld, kveikjum eld,

kátt hann brennur.

Sérhvert kveld, sérhvert kveld,

syngjum dátt.

Síldarvalsinn

Steingrímur Sigfússon / Haraldur Sófaníassson

Syngjandi sæll og glaður,
til síldveiða nú ég held
það er gaman á Grímseyjarsundi
vð glampandi kvöldsólareld.
Þegar hækkar í lest og hleðst mitt skip
við háfana fleiri og fleiri,
svo landa ég síldinni sitt á hvað
á Dalvík og Dagverðareyri.



Seinna er sumri hallar 
og súld og bræla er, 
þá held ég fleyi til hafnar,
í hrifningu skemmti ég mér.
Í dunandi dansi, við dillandi spil
og dansana fleiri og fleiri
því nóg er um hýreyg og heillandi sprund
á Dalvík og Dagverðareyri.

    
Að lífið sé skjálfandi 
       Schubert / Sigurður Þórarinsson

Að lífið sé skjálfandi lítið gras,
má lesa í kvæði eftir Matthías
en allir vita hver örlög fær
sú urt sem hvergi í vætu nær.

Viðlag:
Mikið lifandi skelfingar ósköp er gaman
að vera svolítið hífaður.

Það sæmir mér ekki sem Íslending
að efast um þjóðskáldsins staðhæfing.
En skrælna úr þurrki ég víst ei vil
og vökva því lífsblómið af og til.

Nú þekkist sú skoðun og þykir fín
að þetta vort jarðlíf sé ekkert grín.
Menn eiga að lifa hér ósköp trist
og öðlast í himninum sæluvist.

En ég verð að telja það tryggara
að taka út forskot á sæluna,
því fyrir því fæst ekkert garantí
að hjá Guði ég komist á fyllerí.


Spáðu í mig

Megas

Kvöldin eru kaldlynd úti á nesi,

kafaldsbylur hylur hæð og lægð,

kalinn og með koffortið á bakinu

kem ég til þín segjandi með hægð:

Spáðu í mig,

þá mun ég spá í þig.

Spáðu í mig,

þá mun ég spá í þig.

Nóttin hefur augu eins og flugan

og eflaust sér hún mig þar sem ég fer

heimullega á þinn fund að fela

flöskuna og mig í hendur þér.

Spáðu í mig,

þá mun ég spá í þig.

Spáðu í mig,

þá mun ég spá í þig.

Finnst þér ekki Esjan vera sjúkleg

og Akrafjallið geðbilað að sjá?

En ef ég bið þig um að flýja með mér

til Omdúrman þá máttu ekki hvá.

Spáðu í mig,

þá mun ég spá í þig.

Spáðu í mig,

þá mun ég spá í þig.

Kvöldin eru kaldlynd úti á nesi,

kafaldsbylur hylur hæð og lægð,

kalinn og með koffortið á bakinu

kem ég til þín segjandi með hægð:

Spáðu í mig ...

Flagarabragur

Ég kátur stunda kvennafar og kann að súpa úr glasi. 
Með hlátri slapp ég hér og þar úr hinu og öðru þrasi. 
Mig konur vildu í kirkju fá og koma á mig spotta. 
En ljónum þeim ég læddist frá og lét mér nægja að glotta. 


Einn - tveir, nú allir gólum saman. 
Allir þeir sem haf' af skál og kvennafari gaman. 
Gráti, væli og gremjutóni ei gegni nokkur kjaftur. 
Syngjum dátt og höfum hátt og hellt'u í glasið aftur 

Og ein var það sem elda kunni allrahanda steikur. 
Og ég sem er í maga og munni mjög á svelli veikur. 
Þar veislu í daga nítján naut, því nægur reyndist forðinn. 
En síðast burtu samt ég þaut og sílspikaður orðinn. 

Einn - tveir... 

Og þannig hef ég marga meyju margvíslega svikið. 
Og ég veit lengra en nær mitt nef, sem nær þó skollans mikið. 
Og alltaf skal ég elska þær af öllu mínu hjarta. 
Og skil ei þó ég elski tvær, að önnur þurfi að kvarta. 

Einn - tveir...

Kvöldið er fagurt

Kvöldið er fagurt

og sefur fugl á grein.
Við skulum koma vina mín
og vera saman ein.

Ég þekki fagran lítinn lund,
hjá læknum upp við foss.
Þar sem að gróa gullin blóm,
þú gefur heitan koss.

Þú veist að öll mín innsta þrá
er ástarkossinn þinn,
héðan af aðeins yndi ég
í örmum þínum finn.

Ég leiði þig í lundinn minn,
mín ljúfa, komdu nú.
Jörðin þó eigi ótal blóm,
mín eina rós ert þú.

Þórsmerkurljóð

Ennþá geymist það mér í minni,
María, María,
hvernig við fundumst í fyrsta sinni,
María, María.
Upphaf þess fundar var í þeim dúr,
að ætluðum bæði í Merkurtúr.
María, María, María, María, María, María.

Margt skeður stundum í Merkurferðum,
María, María,
mest þó ef Bakkus er með í gerðum,
María, María.
Brátt sátu flestir kinn við kinn
og kominn var galsi í mannskapinn.
María, María, María, María, María, María.

Því er nú eitt sinn þannig varið,
María, María,
að árátta kvensamra er kvennafarið,
María, María.
Einhvern veginn svo æxlaðist,
að ég fékk þig í bílnum kysst.
María, María, María, María, María, María

Ofarlega mér er í sinni,
María, María,
að það var fagurt í Þórsmörkinni.
María, María.
Birkið ilmaði, allt var hljótt,
yfir oss hvelfdist stjörnunótt.
María, María, María, María, María, María.

Ei við eina fjöl er ég felldur,
María, María,
og þú ert víst enginn engill heldur.
María, María.
Okkur mun sambúðin endast vel,
úr því að hæfir kjafti skel.
María, María, María, María, María, María.

Troddu þér nú inn í tjaldið hjá mér,
María, María,
Síðan ætla ég að sofa hjá þér.
María, María.
Svo örkum við saman vorn æviveg
er ekki tilveran dásamleg?
María, María, María, María, María, María.

Óbyggðirnar kalla

Hoppa kátur út um dyrnar
við blasir himininn,
himinblár er bláminn
himneskur jökullinn.

Óbyggðirnar kalla
og ég verð að gegna þeim,
ég veit ekki hvort eða hvernig
eða hvenær ég kem heim.

Bergmál óbyggðanna
svo bjart í huga mér,
leiður á öllu og öllum
hundleiður á sjálfum mér.

Óbyggðirnar kalla
og ég verð að gegna þeim,
ég veit ekki hvort eða hvernig
eða hvenær ég kemst heim.

Sjómannavalsinn

Það gefur á bátinn við Grænland
og gustar um sigluna kalt,
en togarasjómanni tamast það er
að tala sem minnst um það allt.
En fugli, sem flýgur í austur,
er fylgt yfir hafið með þrá.
Og vestfirskur jökull, sem heilsar við Horn
í hilling með sólroðna brá,
segir velkominn heim, segir velkominn heim,
þau verma hin þögulu orð.
Sértu velkominn heim, yfir hafið og heim.
Þá er hlegið við störfin um borð.

En geigþungt er brimið við Grænland
og gista það kýs ekki neinn.
Hvern varðar um draum þess og vonir og þrár,
sem vakir þar hljóður og einn?
En handan við kólguna kalda
býr kona, sem fagnar í nótt
og raular við bláeygan, sofandi son,
og systur hans, þaggandi hljótt:
Sértu velkominn heim, sértu velkominn heim.
Að vestan er siglt gegnum ís.
Sértu velkominn heim, yfir hafið og heim.
Og Hornbjarg úr djúpinu rís.

Ég veit þú kemur

Ég veit þú kemur í kvöld til mín
þótt kveðjan væri stutt í gær.
Ég trúi ekki á orðin þín,
ef annað segja stjörnur tvær.

Og þá mun allt verða eins og var
sko áður en þú veist, þú veist.
Og þetta eina sem útaf bar
okkar á milli í friði leyst.

Og seinna, þegar tunglið hefur tölt um langan veg,
þá tölum við um drauminn sem við elskum, þú og ég.

Ég veit þú kemur í kvöld til mín
þótt kveðjan væri stutt í gær.
Ég trúi ekki á orðin þín,
ef annað segja stjörnur tvær.

Nú liggur vel á mér

Stína var lítil stúlka í sveit,
stækkaði óðum blómleg og heit,
Hún fór að vinna, var margt að gera,
lærði að spinna, látum það vera.
Svo var hún úti sumar og haust,
svona var lífið strit endalaust.
Samt gat hún Stína söngvana sína sungið
með hárri raust. 


    Viðlag:
    Nú liggur vel á mér, nú liggur vel á mér,
    gott er að vera léttur í lund,
    lofa skal hverja ánægjustund.


Gaman fannst Stínu að glettast við pilt,
gaf hún þeim auga, var oftast stillt.
Svo sá hún Stjána, það vakti þrána,
hann kom á Grána út yfir ána.
Sæl var hún Stína saklaus og hraust,
svo fór hann burtu koldimmt um haust.
Samt gat hún Stína söngvana sína sungið
með hárri raust. 


    Nú liggur vel á mér....


Nú er hún Stína gömul og grá,
getur þó skemmt sér dansleikjum á,
situr hún róleg horfir á hina
hreyfast í takt við dansmúsikina.
Alltaf er Stína ánægð og hraust,
aldrei finnst henni neitt tilgangslaust.
Enn getur Stína söngvana sína sungið
með hárri raust. 


    Nú liggur vel á mér....

Gvendur á eyrinni

Hann Gvendur á eyrinni var gamall skútukarl,
sem gulan þorskinn dró,
Hann kaus heldur svitabað en kvennafar og svall,
í koti einn hann bjó.

Og aldrei sást Gvendur gamli eyða nokkru fé,
og aldrei fékk hann frí.
Var daufur að skemmta sér og dansspor aldrei sté,
en dvaldi koti sínu í.

Hann var á eyrinni vikuna alla,
og fór í aðgerð ef að vel gaf.
Og vel hann dugði til að afferma dalla,
þá dag og nótt hann varla svaf.

Hann hafði í kindakofa átján gamlar ær,
og af þeim gleði hlaut.
Af alúð og natni oft hann annaðist um þær,
já, eins og brothætt skraut.

Hann vann á eyrinni …

Hann Gvendur á eyrinni var gæðasál og hrein,
sem göfgi hafði sýnt.
Hann liggur nú örþreyttur og lúin hvílir bein,
og leiði hans er týnt.

Hann vann á eyrinni …

Þín innsta þrá

Þína innstu þrá, fær ekkert sefað.
Í heimi óskadraums þú hefur lifað.
Sá er öðlast margt, meir óskar sér.
Ást þína mamma, mun ég geyma í hjarta mér.

Góða nótt minn litli ljúfur, mitt ljósið bjarta.
Lífið hefur öðlast tilgang með þér.
Þú átt sömu þrána í þínu hjarta.
Þrána sem um eilífð mun fylgja þér.

Ég sleit ung þau bönd, sem mig heima bundu.
Eirt ég hvergi hef frá þeirri stundu.
Elsku mamma mín, hve ég skil þig nú.
Einhvern tíman verð ég alein eins og þú. - …Góða nótt minn litli ljúfur...

Draumur fangans

 
Það var um nótt, þú drapst á dyr hjá mér,
að dyrnar opnuðust af sjálfu sér
og inn þú komst og kveiktir ljós mér hjá.
Ég kraup að fótum þér í hljóðri þrá.
 
Þú lagðir hönd að brjósti mér svo blítt
að birta tók og mér varð aftur hlýtt.
Ó, þráða stund, hve létt varð leiðin heim
um loftbraut hugans, vorsins bjarta geim.
 
Er óskir rætast, bætist böl og stríð
í bláma fjarlægðar sést liðin tíð,
en við oss blasir björt og fögur strönd
og bak við hana sólrík draumalönd.
 
Þá leiðumst við í lífsins helgidóm
í ljúfum sporum vaxa munablóm.
Og fótmál vor, hvert skref á skammri stund,
þó skiljumst hér er heit um endurfund.
María Ísabel

Að heiman úr hreti köldu 
hélt ég í sumarfrí
suður til sólarlanda, 
sælu´og þrek að fá á ný

Ég synti í hlýjum sjónum,
í sandinum lá og hraut,
sá svarteyga senjórítu,
horfði á svartskeggja fást við naut.

Eina sá þar mey sem ég vænsta tel
hin yndisfagra María Ísabel.
Undurskjótt mitt hjarta hún að sér dró,
er hún til mín brosti og söng og hló.

Sí rí bí rí bim bom bom bom bom!

Mætti ég þeirri meyju, 
mild urðu þá mín kjör,
með suðrænan söng í hjarta 
og sólskinsbros á vör.

Fljótt var þá leyfi lokið, 
Léttbært það ekki tel,
til Íslands aftur að halda 
heim frá Maríu Ísabel.

Eina sá þar mey.... 

Þú ert ungur enn

Nonni !, Nonni !, Nonni !

Þú ert ungur enn, æskuástir seint gleymast,
ungur enn og sterkar reynast.
Of ungur enn til að elska og þrá,
en ástin er ekki að spyrja - hvað hér má.


Af hverju fór hún frá mér, hjarta mitt er sárt og þjáð.
Ekki mun ég aftur reyna, að elska aðra í bráð.
Ungur er ég enn að árum, en aldrei ég gleymt því get.
Að ást mín var ætluð henni, sem alltaf ég mikils met.


Þú ert ungur enn, æskuástir seint gleymast,
ungur enn og sterkar reynast.
Of ungur enn til að elska og þrá,
en ástin er ekki að spyrja hvað hér má.


Af hverju fór hún frá mér, hjarta mitt er sárt og þjáð.......

Þú ert ungur enn, æskuástir seint gleymast,..........

